
Este programa conta co patrocinio especial do Concello de Santiago de Compostela.



ESPECIAL 50 ANIVERSARIO

ACTIVIDADES CO DEAC
UN MUSEO POR FACER

Como chega un obxecto a un museo? Quen decide que se conserva e que historias
nos pode contar? Neste obradoiro o alumnado descubrirá, de maneira participativa, o
percorrido que segue unha peza desde que entra no Museo do Pobo Galego ata que
forma parte dunha exposición. Coñecerán o labor de conservación, investigación e
difusión do patrimonio e reflexionarán sobre o papel dos museos como espazos vivos.
A actividade complétase cun xogo de pistas polas salas e coa creación dunha
proposta para a colección do futuro do Museo, que formará parte dunha exposición  
colaborativa entre os centros socios participantes.

Antes da visita:
Para participar desta actividade é necesario realizar un pequeno traballo previo na
aula. 

___ A desenvolver no segundo e terceiro trimestre ___
 

No primeiro trimestre, temos actividades que van
desde visitas temáticas a obradoiros pasando por

actividades de narración oral e xogos de descuberta.
Cubride este formulario se queredes vir de setembro a

decembro. Poñerémonos en contacto con vós.

A clase deberá escoller de maneira consensuada unha peza —material ou inmaterial—
que considere representativa do presente e que lle gustaría que formase parte do
Museo dentro de 50 anos. O día da visita traerédela para incorporala á colección do
futuro nun espazo do Museo reservado para ese fin.
Achegarémosvos unha pequena guía con algúns consellos para facilitarvos esta parte
introdutoria da visita ao Museo.

Despois da visita:
Unha vez coñecidas todas as tarefas que fan posible unha exposición, centrarémonos
na divulgación. Para iso, convidarémosvos a gravar un breve audio no que
presentedes e expliquedes a peza escollida. Esa narración acompañará o obxecto na
exposición que comporemos coas vosas achegas. 

Dirixida desde 1º a 3º da ESO.
Actividade dinamizada polo DEAC. Prezo: De balde para centros socios.
Duración de 60 minutos (obradoiro) + 30 minutos (xogo descuberta nas salas)
Máximo de participantes por sesión: 25
Datas e horario: de martes a venres de 11h a 14h.

para Centros Socios

https://docs.google.com/forms/d/e/1FAIpQLScCxrQGywny-7KrD5mNf_LfAX0WH-N8r8crofL_JNyV5R7mmQ/viewform


Se non podedes vir con estas actividades que requiren 
traballo previo na aula, non deixedes de visitarnos. 

Tamén vos ofrecemos 

MISIÓN: MUSEO 2077

O Museo necesita da vosa axuda. A través dun escape room polas salas, o alumnado
terá que resolver retos, descifrar pistas e descubrir historias agochadas nas súas
coleccións. Ao longo da misión coñecerán a orixe do Museo, investigarán diferentes
pezas e descubrirán os traballos que fan posible conservar, estudar e divulgar o
patrimonio. Pero hai unha última pregunta que deberán resolver: como debería ser o
Museo do futuro?
Unha experiencia participativa que combina xogo, observación, traballo en equipo e
pensamento crítico para descubrir o Museo desde dentro e imaxinar o que podería
chegar a ser.

Dirixida a 1º, 2º e 3º da ESO. 
Actividade dinamizada polo DEAC. 
Prezo: De balde para centros socios.
Duración de 90 minutos.
Máximo de participantes por sesión: 25
Datas e horario: de martes a venres de 11h a 14h

AS PEZAS CONTAN: 50 ANOS DE MUSEO

A través desta visita, achegarémonos ás historias do Museo do Pobo Galego
agochadas baixo as súas pezas. Queremos pensar canda vós sobre o museo como
un espazo vivo, en constante construción e sobre a memoria colectiva que
preserva e transmite. Ademais, falar da súa historia permitiranos reflexionar sobre
memoria democrática, dereitos e cultura.
Mais esta proposta cobra verdadeiro sentido se tamén acollemos a vosa historia
como centro socio. Convidámosvos a compartir o relato da relación do voso centro
co Museo durante a visita e, se o queredes, a deixalo nun apartado web que
crearemos co motivo do 50 aniversario do noso Museo. 

Esta proposta está dirixida a 4º ESO e Bacharelato.
Require traballo previo na aula.
Actividade mediada polo DEAC. 
Prezo de balde para centros socios. 
Duración da sesión: 60 minutos.
Datas e horario: de martes a venres de 11h a 14h.



PASEO SONORO

Proposta centrada na literatura de base popular contida nos arquivos do Museo.
Camiñaremos polas salas pondo en relación as pezas que observamos con sons do
noso patrimonio inmaterial que nos falan dos usos, crenzas e costumes desde as
que ambas pezas foron creadas. Con este paseo procuraremos xerar reflexión
crítica sobre a cultura tradicional e os contextos e realidades que amosa,
achegándoa á actualidade do alumnado, á vez que afondaremos na historia destes
50 anos do Museo..

Dirixida ao alumnado de 4º da ESO e Bacharelato.
Actividade dinamizada polo DEAC. 
Prezo: De balde para centros socios.
Duración de 75 minutos.
Máximo de participantes por sesión: 25
Datas e horario: de martes a venres de 11h a 14h.

ESPECIAL 50 ANIVERSARIO NOS CENTROS:
PROGRAMA PARA RADIOS ESCOLARES

No marco do noso 50 aniversario queremos levar ás radios escolares as historias que
agochan as nosas coleccións, salas e arquivos. A través de pequenas colaboracións,
entrevistas, cápsulas sonoras ou propostas de investigación, achegamos ao alumnado
o patrimonio material e inmaterial de Galicia dunha maneira participativa e adaptada
a cada centro.
Podemos falar sobre a historia do Museo, descubrir pezas singulares, explorar as salas
a través do patrimonio inmaterial, achegar o patrimonio da vosa comarca ou
colaborar na creación de programas arredor da cultura e da memoria.
Cada proposta deseñarase en diálogo coa radio escolar e cos intereses do profesorado
e do alumnado. Escribídenos e facemos que o Museo tamén soe na vosa escola.

ACTIVIDADES AUTÓNOMAS
Ofrecémosvos diferentes actividades autónomas, é dicir, dirixidas polo profesorado a
través de materiais que vos enviamos con antelación. Poderedes desfrutar dos  
contidos da colección permanente mediante diferentes dinámicas adaptadas a cada
tramo educativo.

Podedes escoller entre:

1.  Museo en test ____ Para 1º e 2º ESO
2. Quebracabezas temático ___ Para 3º e 4º ESO



INFORMACIÓN PARA VISITARNOS

HORARIO 
Atención telefónica: de luns a venres de 09h30 a 15h.
Atención de grupos en sala: de martes a venres de 11h a 14h.
As actividades libres ou autónomas pódense facer no horario de apertura do Museo.

RESERVA DE ACTIVIDADES 
A través deste formulario.

PREZOS 
Entrada de balde para estudantes menores de 18 anos. Para estudantes maiores de 18
anos o prezo está reducido a 2€.

As actividades co DEAC teñen o coste de 1€ por alumna/o. Son gratuítas para centros
socios.
As actividades libres ou autónomas son de balde.

DATOS DE CONTACTO 
   servizosdeac@museodopobo.gal
  981 583 620 · Tede en conta que moitas veces estamos en sala, polo que a mellor forma de
contactarnos é vía correo-e

3.  A fórmula Andrade ___ Xogo matemático para todo o ciclo da ESO.
4.Remuíño de pistas ___ Para centros en intercambio. (Dispoñible en castelán,

portugués, francés e inglés)
5.  Itinerario de descuberta adaptado a contidos de Bacharelato.

Podedes ver os materiais premendo aquí e procurando a pestana 
 “Materiais para visitas autónomas”.

 Para orientarvos no espazo, recomendamos traer este plano.

Actividades dirixidas polo profesorado. 
Prezo de balde mais lembrade que o centro debe traer os materiais impresos.
Duración aproximada de 60 minutos.
Máximo de 30 participantes en cada quenda.
Datas e horario: dentro do horario de apertura do Museo.
Aínda que sexan visitas autónomas, sen a mediación do departamento de
educación, debedes ter a reserva confirmada a través do correo-e
servizosdeac@museodopobo.gal

http://www.museodopobo.gal/gl/visitanos
https://docs.google.com/forms/d/e/1FAIpQLScCxrQGywny-7KrD5mNf_LfAX0WH-N8r8crofL_JNyV5R7mmQ/viewform
http://www.museodopobo.gal/gl/didactica
http://www.museodopobo.gal/sites/default/files/inline-files/planos.pdf

